
GREDEI YA  8         MUHULA WA 1              FEBRUARI 2026
KISWAHILI KARATASI 2 CKEAB 002
(Insha na Utangulizi wa Fasihi)
Muda: Saa 1 dakika 40
JEDWALI YA MWANAFUNZI
Jina: ______________________________________________________.  Shule: ____________________________________________
Nambari ya tathmini: _______________________________________.      Tarehe: ________________________________________.
Nambari ya shule: _________________________________________.             Saini: ________________________________________.
MAAGIZO KWA WANAFUNZI
MAAGIZO KWA WATAHINIWA
1. Andika jina lako na nambari yako ya mtihani kwenye nafasi uliyoachiwa hapo juu.
2. Andika jina na nambari ya shule yako kwenye nafasi uliyoachiwa hapo juu.
3. Tia sahihi kwenye nafasi uliyoachiwa hapo juu.
4. Andika tarehe ya mtihani ipasavyo.
5. Karatasi hii ina sehemu mbili; A na B.
6. Jibu maswali yote.-KISWAHILI KARATASI YA PILI-             -002-        -  902/2-

7. Andika majibu yote kwa nafasi ulizoachiwa katika kijitabu hiki.
8. Majibu yote ni lazima yaandikwe kwa lugha ya Kiswahili.

Kwa Matumizi ya Mtahini Pekee

	
SEHEMU
	A
	B

	
	Zoezi I
Swali:1
	Zoezi II
Swali: 2
	Zoezi III
Swali:3
	Zoezi IV
Swali:4
	Zoezi V
Swali:5

	Alama ya upeo
	15
	10
	10
	10
	5

	Alama ya mtahiniwa
	
	
	
	
	


Kijitabu hiki kina kurasa 12 zilizopigwa chapa.
Watahiniwa ni lazima wahakikishe kwamba kurasa zote
za karatasi hii zimepigwa chapa sawasawa na kuwa maswali yote yamo.
Geuza ukurasa
SEHEMU A (Alama 15)
1. KUANDIKA (Alama 15)
Baada ya kuzuka kwa changamoto za kiuchumi na kijamii, vijana wengi wamejikuta wakikosa mwelekeo sahihi katika maisha yao. Andika insha ukieleza jukumu la jamii katika kumsaidia kijana kupata mwelekeo bora katika maisha.

SEHEMU B
ZOEZI II: FASIHI SIMULIZI (Alama 10)
Soma hadithi hii kisha ujibu maswali.
Hapo zamani za kale kulikuwa na Ndovu na Kinyonga waliokuwa marafiki wa dhati. Ndovu alikuwa mkubwa na mwenye nguvu, huku Kinyonga akiwa mdogo lakini mwerevu sana. Walitembea pamoja kila mara na kushirikiana katika shughuli mbalimbali za kijamii.
Siku moja, walialikwa kushiriki mashindano ya kuvuka mto uliokuwa na mamba wengi. Ndovu alijivunia nguvu zake na kusema, "Nitavuka kwa urahisi kwani mamba hawawezi kunidhuru." Kinyonga kwa unyenyekevu alisema, "Mimi nitatumia ujanja wangu, siwezi kuamini nguvu peke yake."
Mashindano yakaanza. Ndovu alianza kuvuka kwa mbwembwe, lakini mamba walimvamia. Huku akihangaika, alibahatika kufika ng'ambo nyingine akiwa amejeruhiwa vibaya. Kinyonga, kwa upande wake, alijibanza kwenye mgongo wa mamba mmoja bila kuonekana. Alivuka salama bila hata kutokwa na jasho.
Baada ya mashindano, Ndovu alimkumbatia Kinyonga na kusema, "Mwerevu hakosi njia, na nguvu peke yake hazitoshi. Umenifundisha somo kubwa la unyenyekevu." Marafiki hao waliendelea kuishi kwa maelewano mazuri, kila mmoja akimthamini mwenzake.
MASWALI:
a. Hadithi hii ni kipera gani cha fasihi simulizi? (alama 2)
__________________________________________________________________________________________________________
__________________________________________________________________________________________________________
b. Eleza shughuli mbili zinazofanywa na Ndovu na Kinyonga kama zilivyo katika hadithi. (alama 2)
__________________________________________________________________________________________________________
__________________________________________________________________________________________________________
c. Eleza sifa ya Kinyonga kama inavyojitokeza katika hadithi hii. (alama 1)
__________________________________________________________________________________________________________
__________________________________________________________________________________________________________
d. Bainisha aina mbili za mandhari zilizopo katika hadithi hii. (alama 2)
__________________________________________________________________________________________________________
__________________________________________________________________________________________________________
e. Eleza mbinu mbili za uwasilishaji ambazo fanani angetumia kueleza kauli ya Ndovu, "Nitavuka kwa urahisi kwani mamba hawawezi kunidhuru." (alama 2)
__________________________________________________________________________________________________________
__________________________________________________________________________________________________________
f. Kutokana na kifungu hiki, je unajifunza nini kuhusu ujanja, akili na nguvu? (alama 1)
__________________________________________________________________________________________________________
__________________________________________________________________________________________________________
ZOEZI III: MAKALA (Alama 10)
Soma makala haya kisha ujibu maswali.
"Nasiya mbona leo una haraka hivyo? Hujui kuwa haraka haraka haina baraka?" Nelima alimuuliza Nasiya.
"Rafiki yangu unaelewa sababu ya haraka hizi. Ama unataka kusema kuwa umesahau?" Nasiya alishangaa.
"Hapana Nasiya. Haraka zako zinaweza kukufanya uanguke na uumie. Waona jinsi wenzetu hawana utaratibu humu. Wengine wanakimbizana, wanaweza kukuangusha bure." Nelima alieleza.
"Mimi ni mwangalifu sana. Halafu pia wajua nina nguvu kama ndovu. Yeyote akinijia basi ni yeye ataanguka." Nasiya alisema kwa mzaha.
"Ahaa! Wacha mambo yako nawe. Unajua wavulana wana nguvu nyingi kutushinda. Wanaweza kukuumiza hawa. Wana misuli sana." Nelima alieleza huku akicheka.
"Usinione hivi. Nina nguvu kushinda wengi. Hebu tazama." Nasiya alisema huku akikunja mkono na kuonyesha misuli yake.
"Mdharau mwiba mguu huota tende. Usije ukaumia bure rafiki yangu." Nelima alimtania.
"Wacha zako Nelima, mimi ninaondoka. Una neno kabla niende?" Alimuuliza Nasiya.
"Ninaona hata umesahau kuwa leo ni siku yako ya kufagia darasa. Unafikiri tu nyumbani wewe." Nelima alisema kwa kicheko.
"Rafiki yangu sijui tufanyeje sababu shughuli zinaningoja sana kule nyumbani." Nasiya alisikitika.
"Usitie shaka. Waelewa nipo kwa ajili yako rafiki yangu. Leo pia nitafagia kwa niaba yako angalau uwahi kwa muda." Nelima alisema.
"Kweli akufaaye kwa dhiki ndiye rafiki."
MASWALI:
1. Kwa nini Nelima alimwonya Nasiya kuhusu kuwa na haraka? (alama 1)
__________________________________________________________________________________________________________
__________________________________________________________________________________________________________
2. Nasiya alijilinganisha na mnyama gani aliposema ana nguvu nyingi? (alama 2)
__________________________________________________________________________________________________________
__________________________________________________________________________________________________________

3. Kwa mujibu wa Nelima, kwa nini wavulana wanaweza kumuumiza Nasiya? (alama 2)
__________________________________________________________________________________________________________
__________________________________________________________________________________________________________
4. Nasiya alionyesha vipi kwamba ana nguvu nyingi? (alama 2)
__________________________________________________________________________________________________________
__________________________________________________________________________________________________________

5. Methali "Mdharau mwiba mguu huota tende" inahusiana vipi na mazungumzo ya Nelima na Nasiya? (alama 2)
__________________________________________________________________________________________________________
__________________________________________________________________________________________________________
6. Je, mtazamo wa Nasiya kuhusu hatari ya haraka unaonyesha nini kuhusu tabia yake? (alama 1)
__________________________________________________________________________________________________________
__________________________________________________________________________________________________________
ZOEZI IV: TAMTHILIA (Alama 10)
SEHEMU 1: ONYESHO 1
(Ni asubuhi, majira ya saa tatu. Sebuleni kwa Shindo. Shindo ameketi kochini akisoma gazeti. Anateremsha miwani yake kumtazama Donadone. Anaketi kochini mkabala wa babake. Wanasalimiana kwa kupana mikono. Mara mlango unabishwa.)
Shindo: (Anamkabili mgeni kwa bashasha.) Karibu!
Ojango: Ahsante sana ndugu yangu Shindo. Mmeamkaje huku?
Shindo: Huku tu salama salimini. Hatuna neno ila amri ya Mungu. Labda nyie huko?
Ojango: Hata sisi tumejaliwa. Twashukuru. (Akimwelekea Donadone.) Mwanangu, nawe u hali gani?
Donadone: Hali yangu njema, ami yangu. Nafurahi kukuona.
Ojango: Ninafurahi kusikia hivyo. Unapendeza!
Donadone: Asante ami.
Shindo: Vizuri! (Anaita mkewe kwa sauti kubwa.) Salome!
Salome: Abee mume wangu! Naja sasa hivi! (Anaingia akiwa amebeba sinia yenye birika na vikombe na kuitia mezani. Anaamkiana na Ojango kimzaha.)
Ojango: Umeamkaje bwanangu?
Salome: Bwanangu nawe! Hukai ukatulia? Subiri tu. Ndizi za kuchemsha zaja sasa hivi. Najua utazipenda.
Ojango: Bila shaka...
(Ojango anatua kidogo anapogundua Shindo hapendelei mkondo wa mazungumzo. Salome anaondoka sebuleni. Tena anarudi na sahani mbili, moja yenye mikate na nyingine ya ndizi zilizochemshwa. Anaandika vyakula hivyo mezani.)
Salome: Tufunge macho tushukuru kwa ajili ya chakula. (Wote wanatulia na kuinamisha vichwa vyao kwa ajili ya maombi.)
Mungu mwenye uwezo wote....
MASWALI:
1. Ni nani aliyeingia sebuleni baada ya Donadone? (alama 1)
__________________________________________________________________________________________________________
__________________________________________________________________________________________________________
2. Shindo aliketi wapi? (alama 1)
__________________________________________________________________________________________________________
__________________________________________________________________________________________________________
3. Eleza mazungumzo ya Salome na Ojango kuhusu chai. (alama 2)
__________________________________________________________________________________________________________
__________________________________________________________________________________________________________
4. Toa mfano wa hali ya hisia za Donadone alivyokutana na Ojango. (alama 2)
__________________________________________________________________________________________________________
__________________________________________________________________________________________________________
5. Ni kwa namna gani Salome alijitolea kutoa chakula kwa wageni? (alama 2)
__________________________________________________________________________________________________________
__________________________________________________________________________________________________________
6. Eleza maana ya neno "twashukuru" kama inavyotumika katika dondoo hili. (alama 2)
__________________________________________________________________________________________________________
__________________________________________________________________________________________________________

ZOEZI V: USHAIRI (Alama 5)
Soma shairi hili kisha ujibu maswali.
Kula chakula kizuri, kuepuka na balaa,
Kilichopikwa vizuri, kikalainika waa,
Chenye viungo tayari, kilopikwa kishujaa,
Kula ule lishe bora, afia kunawirika.
Afia kunawirika, ni ule chakula bora,
Mihogo ilopikika, viazi viso madhara,
Njugu na kunde hakika, ni vyakula barabara,
Lishe inahitajika, vyakula vya kiasili.
Vyakula vya kiasili, ndicho chakula cha hali,
Chapati, wali, ugali, nd'o huupa nguvu mwili,
Mchicha, pojo, halali, kujenga mwili na hali,
Ukiongeza asali, lishe inakuwa tamu.
Lishe inakuwa tamu, mnavu, kunde, sukuma,
Mboga wazila kwa hamu, ukitafuna kwa sima,
Si vyakula vya msimu, wavipata kila mara,
Kuyaepuka maradhi, kama utapiamlo.
1. Eleza maana ya maneno "Kula chakula kizuri, kuepuka na balaa" katika muktadha wa shairi hili. (alama 2)
__________________________________________________________________________________________________________
__________________________________________________________________________________________________________
2. Taja na eleza faida ya kula vyakula vya kiasili kama ilivyobainishwa katika shairi hili. (alama 2)
__________________________________________________________________________________________________________
__________________________________________________________________________________________________________
3. Taja vina vya kati na vya nje kwenye ubeti wa shairi. (alama 1)
__________________________________________________________________________________________________________
__________________________________________________________________________________________________________

